
Տ. ՄԱԿԱՐ ԱԲԵՂԱ ՀԱԿՈԲՅԱՆ

ՍՈՒՐԲ ՀՈՎՀԱՆ ՕՁՆԵՑԻ ՀԱՅՈՑ ՀԱՅՐԱՊԵՏԻ 
ԿԱՆՈՆԱԿԱՆ ԵՎ ԻՐԱՎԱԳԻՏԱԿԱՆ 

ԺԱՌԱՆԳՈՒԹՅՈՒՆԸ

Հայոց մեծագույն հայրապետներից մեկը՝ Սուրբ Հովհան Իմաստասեր Օձնեցին, ոչ 
միայն մեծ աստվածաբան էր, կաթողիկոս, այլև միջնադարյան իրավական մտքի կարկա
ռուն ներկայացուցիչներից։ Նա աոաջինն էր Հայաստանում, որ համակարգեց մինչ այդ 
գործող Հայ Եկեղեցու սահմանած կանոնական նորմերը, եկեղեցական ժողովների (Ա շ ֊ 
տիշատի, Օահապիվանի, Դվնո և այլոց) որոշումները, առաքելական կանոնները։ Օձնե
ցին ստեղծեց «Կանոնագիրք Հայոց»–ը իր 32 կանոններով, որն աոաջին իրավաբանական 
մեծ ժողովածուն է հայ իրականության մեջ։ Ս. Հովհան Օձնեցին իր «Կանոնագրքի» 
ստեղծման հիմքում դնում է բարեգործական նպատակների հասնելու ձգտումը, որպեսզի 
մարդիկ չգործեն ինքնակամ ու ինքնագլուխ։ «Կանոնագիրքն» աոավել ցայտուն է արտա
ցոլում ժամանակի իրավահարաբերություններն ու գործող սովորութային իրավունքի 
հիմնական դրույթները։ Այն հետագա դարերում լրացվեց նոր կանոններով և կանոնախմ– 
բերով՝ հասնելով մինչև 40-ի, և մինչ օրս ծաոայում է Հայ Առաքելական Եկեղեցուն։

Ռացի «Կանոնագիրք Հայոց»փց, Հովհան Օձնեցին գրի է աոել «Գիրք թղթոց» ժողո
վածուն, «Ընդդեմ պավլիկյանների», «Ընդդեմ երևութականների» ճաոերը, «Եկեղեցու 
կարգերի մասին», «Ատենաբանություն» կանոններ-ճաոերը։1 «Գիրք թղթոց» ժողովածուն 
ընդգրկում է Տիեզերական և Հայ Եկեղեցու հայրերի թղթակցություններն ու նամակները, 
որոնք մեծապես օգնում են ըմբոնելու մեր Եկեղեցու պատմական, դավանաբանական և 
կաոուցվածքային աոանձնահատկությունները։ Կաթողիկոսը, որ քիչ գործ չէր արել Հա
յոց Եկեղեցու կարգավորման համար, շնորհիվ իր դիվանագիտական ձիրքերի և խալիֆ
ների հետ ունեցած անձնական կապերի, շատ ուժ ներդրեց նաև կրոնական գործերի կար
գավորման հարցում։ Նա 726 թ. Մանազկերտում ժողով գումարեց՝ վերջնականապես 
վճոելու «Քրիստոսի մարմնի ապականացու լինելու հարցը»։ ժողովը այդ կապակցութ
յամբ ընդունեց տաս կանոնական օրենքներ։ Ս. Հովհան Օձնեցին կանոնակարգել է նաև 
Հայ Եկեղեցու ժամերգությունների ընթացքում երգվող շարականները և ընթերցվող ա
ղոթքներն ու քարոզները։

Հովհաննես Գ Օձնեցի կաթողիկոսը հայ զինագործ արհեստավորների հովանավոր 
սուրբն էր նաև։ Արդարադատության «պատժող սուրը», ճշմարիտ հավատքի համար 
մղվող պայքարը, երկաթով (իմմ. զենքով) հերձվածողներին և հանցագործներին պատժե- 
լու, խարանելու հանգամանքներն ուղղակիորեն կապված էին զինագործության և զինա
գործ արհեստավորների անձի հետ, իսկ Հովհան Օձնեցին այս ամենի գաղափարախոսն

1 Հո վ հ ա ն ն ե ս  Օ ձ նեցի , Երկեր. գրաբարից փոխադրումր, ա ռա ջա բա նր ե  ծանոթագրություններր՝ վ ա զ գ ե ն  

Համբարձումյանի, Ե րեա ն,1999, էջ 8։ Տես  նա ե Մ . Պ ա պ յա ն , Հովհա ն Իմաստասեր Օձնեցի, Եր., 1998։

ու մարմնավորողն էր։ Պատահական չէր, որ նա միջնադարյան և նոր ժամանակների 
մանրանկարչության օրինակներում և սրբապատկերներում պատկերվում էր սրով, որր 
խաչի խորհրդանիշներից մեկն էր2։

«Կանոնագիրք Հայոց»–ի ստեղծման հանգամանքները և հիմնական դրույթները
Հայտնի է, որ Հայաստանում ազգային-եկեղեցական ժողովներին, սկսած IV դ. 50-60-ա֊ 

կան թթ., մասնակցել են երկրի հոգևոր և աշխարհիկ տերերր։ Այդ ժողովներր, ի թիվս դա
վանական հարցերի, կարգավորում էին նաև ժամանակաշրջանի համար կարևոր աշ- 
խարհիկ-իրավական հարաբերություններ։ Օտար և ազգային կանոնախմբերր հնարավո
րություն են րնձեոում ուրվագծելու հայ րնտանեկան, քրեական, քաղաքացիական իրա
վունքների կարևոր ինստիտուտներր, պատկերացում կազմելու այն մասին, թե ինչպես էր 
Հայ Եկեղեցին իրականացնում «գործակալութեան մեծի դատաւորութեան» գործունեութ
յունդ ինչպես հայոց թագավորության գոյության, այնպես էլ պետականությունից զուրկ 
շրջանում։ Նշված ազգային և փոխաոված կանոնախմբերր իրենց գոյությունր պահպա- 
նեցին մեկուսի, կորսվելու և բնագրային խաթարման վտանգի պայմաններում։

Եվ ահա Հովհան Օձնեցի կաթողիկոսր գիտական բարեխղճությամբ մեկ հավաքածո
ւի մեջ ամբողջացրեց այդ կանոնախմբերր և ստեղծեց իրավաբանական պատմական մի 
կոթող՝ «Կանոնագիրք Հայոց» ժողովածուն, որն աոաջին «Շօւ՚բստ յաւտ ՕՁՈօաօ^-ին էր հա
մաշխարհային պատմության մեջ, և այն ստեղծվեց Իսիդորոս Մերկատորի կանոնական 
ժողովածուից հարյուր տարի աոաջ։ Բացի այդ, Քաղկեդոնական Եկեղեցին և ամենից ա- 
ոաջ Բյուզանդականր, դավանական անողոք պայքար էին մղում Հայ Եկեղեցու դեմ։ Իր 
դիրքերի ամրապնդման համար վերջինս ստիպված էր ինչ-ինչ միջոցների դիմել։ Այդ մի
ջոցներից մեկր սեփական կանոնադրության ստեղծումն էր։ Բազմաթիվ կանոնական ո  
րոշումներից և փաստաթղթերից անհրաժեշտ էր րնտրել այնպիսիներր, որոնք կհաստա
տեին Հայ Եկեղեցու ուղղադավանությունր։ Կանոնագիրքր պարունակում է արտաքին և 
ազգային ծագման կանոնների 24 խումբ, այդ թվում աոաջին երեք տիեզերական ժողով- 
ների, վեց տեղական ժողովների, Գրիգոր Լուսավորչի և Սահակ Պարթևի կանոններր։ 
«Կանոնագիրք Հայոցի» ստեղծման մեկ այլ հանգամանք էր այլևայլ աղանդավորական 
շարժումների դեմ իրավական դաշտում պայքար ծավալելր։

Կանոնագրքի երեսուներկու կանոններր զգալի չափով վերաբերվում են դավանանքի 
և պաշտամունքի ծիսական խնդիրներին, ամուսնության, րնտանիքի և այլ հարցերի կա- 
նոնակարգմանր։ Նրանցում բնութագրվում են գործած մեղքր և կատարած հանցանքր 
կամ զանցանքր, տարատեսակ արգելքներ են դրվում նմանօրինակ գործողություններ 
կատարելու վրա։

«Կանոնագիրք հայոց»–ը որպես (ներաոնող) ինկորպորացիոն իրավական փասաա–

2009 ՍՈԻՐՌ ՀՈՎՀԱՆ ՕՁՆԵՑԻ ՀԱՑՈՑ ՀԱՑՐԱՊԵՏԻ... Ա 39

2 Գ . Ա ղա եյա ե,Հա յկա կա ն զինագործությունը X IX  դա րում ֊ X X  դարի սկզբին, Հ Հ  ԳԱՍ Շիրակի հա յա գիտ ա 

կան կենտրոնի Գիտական աշխատություններ, Գյումրի, 2000, էջ 132։ Տես  նա ե Ա. 1՚ււ|ոս|1ւ||ւս1ւ, Ս. Հովհաննես 

Օձնեցին ժողովրդական ավանդության մեջ, Հա յոց սրբերը ե  սրբավայրերը (ակունքները, տիպերը, պ ա շտ ա 

մունքը), Եր., 2001, էջ 76-77։

թուղթ3
«Կանոնագիրք հայոց»փ հեղինակ Ս. Հովհան Օձնեցին 719 թ. գումարեց Դվինի հին

գերորդ եկեղեցական ժողովը։ ժողովը կանոնական որոշումներ ընդունեց պավլիկյաննե
րի դեմ, իսկ ավելի ուշ Օձնեցին գրում է իր նշանավոր «Ընդդեմ պավղիկեանց» ճաո-աշ- 
խատությունը։ Դա անհրաժեշտ էր, քանի որ պավլիկյանները չէին ընդունում սրբագործ
ված եկեղեցական ծիսակատարությունները։ Օձնեցին փորձեց ամրապնդել «Նիկեական 
դավանանքը» և Հայ Եկեղեցու կարգն ու կանոնը։ Սա փաստորեն դավանաբանական 
պայքար էր Հայ Աոաքելական Եկեղեցու օրինականության և ինքնուրույնության պահ
պանման համար։ Ինչպես իրավացիորեն նշում է Վազգեն Հակոբյանը. «Հայագիտության 
մեջ սխալ է բնորոշվել ու գնահատվել Օձնեցու կազմած ժաղովածուն՝ Կանոնագիրքը։ 
Վերջինս համարվել է կոդիֆիկացիա։ Եթե հետևելու լինենք Օձնեցու կազմած Կանո
նագրքի վրա թափված աշխատանքի բնույթին, ապա անվարան կարող ենք ասել, որ նրա 
Կանոնագիրքը ոչ թե կոդիֆիկացիա է, այլ ինկորպորացիա»4։

«Կանոնագիրքը» վերաբերում է եկեղեցական ծիսակատարություններին, ամուսնաըն 
տանեկան հարաբերություններին, հոգևորականների պարտականություններին ու վար
քին, կրոնական տոներին, եկեղեցու խորհուրդներին, աղանդավորների հետ հարաբե
րություններին։ «Կանոնագիրքը» բաղկացած է երեսուներկու գլուխներից, որոնք ավելի 
շատ նման են հոդվածների5։ Դրանք պարունակում են շուրջ 1500 նորմեր։ Հարկ է նշել, 
որ թեև Օձնեցու կանոնները մեծմասամբ վերաբերում են կրոնա-եկեղեցական ծեսերին, 
սակայն որոշ կանոններ բնույթով իրավական են։ Մասնավորապես «Ա» և «Ռ» կանոններն 
ուղղված են հոգևորականների և աշխարհականների հարբեցողության դեմ՝ սպաոնալով 
աոաջիններին զրկել հոգևոր դասից, իսկ երկրորդներին՝ զատել Տիրոջ հոտից. «Եպիսկո
պոսը կամ քահանան, կամ սարկավագը, կամ եկեղեցական ուխտից ով որ լինի, եթե մեր
կացվի հարբեցողության մեջ, թող չհամարձակվի պաշտամունք մատուցել, մինչև որ, 0- 
րեր ընդմիջում տալով, ապաշխարությամբ, պահքերով և աղոթքներով մաքրի իրեն և 
դրանից հետո միայն ստանձնի սուրբ ծաոայությունը և հաղորդվի։ Իսկ եթե համաոելով 
մնա նույն որկրամոլության մեջ՝ թող կարգալույծ լինի։ Եթե աշխարհականը նույն բանը 
անի, թող չհամարձակվի հաղորդվել աոանց զղջման և ապաշխարանքի։ Իսկ եթե շարու
նակի նույն զեխությունը՝ թող զատվի Տիրոջ հոտից»6։

Կանոնագրքի ութերորդ գլուխը ամրագրում է ժաոանգորդության իրավունքով սեփա
կան եկեղեցուն ծաոայելը։ Այս իրավական նորմը խոսում է հայ հոգևորականության տոհ 
մական-դասային շերտի ստեղծման անհրաժեշտության մասին։ Այն նախատեսում է հո
գևոր դասի ժաոանգորդություն՝ հորից որդուն7։ Այս հոգևոր-իրավական նորմը քիչ բա-

40 Ա Տ. ՄԱԿԱՐ ԱՌԵՂԱ ՀԱԿՈՌՑԱՆ 2009

3 Ինկորպորացումր օրենսդրության համակարգման մի եղանակ է, որով նորմատիվ ակտերր ժամանակագրա

կան կամ ա յբբենա կա ն կա րգով միավորվում են մեկ րնդհանուր ժողովածուի մեջ՝ առանց բովանդակության փ ո

փոխության։ Սրա շնորհիվ հնարավոր է նորմատիվ ա կտր ձևակերպել րստ նախնական տ եքստի Ա սահմանել 

բնագրում ա րվա ծ հետագա բոլոր լրացումներր Ա փոփոխություններր։

4 Հ ա կ ո բ յա ն  Վ ., Կա նոնա գիրք հա յոց, հ. Ա, Ե ր.1964, էջ 329։

5 Հովհա ն Իմաստասեր Օձնեցու կանոններր, հղումր՝ րստ Ռ. Ա վա գյա նի, էջ 170։

6 Նույն տեղում, էջ 171։

7 Նույն տեղում, էջ 172։

ցաոություններով պահպանվեց հայոց մեջ նաև հետագա դարաշրջաններում։
Տասնվեցերորդ գլուխր վերաբերում է կրկնակի ամուսնությանր. «Կրկնակի ամուսնա

ցողներն աոաջին անգամվա նման, միջնորդների և երաշխավորների միջոցով պետք է 
հավաստիացնեն իրենց փոխադարձ հոժարությունր և եկեղեցուց ու քահանաների օրհ
նությունից րնդունեն իրենց օրինական ամուսնության կնիքր։ Իսկ եթե ոմանք այդպես չա
նեն, այլ սրանից աոաջ կրքից բորբոքվեն և պղծություն անեն միմյանց հետ՝ այսպիսինե- 
րր թող միմյանցից զատվեն և նրանց վրա դրվի արյունապիղծների մեղադրանքր և պատ^ 
ժաչափր։ Իսկ եթե հանձն չաոնեն միմյանցից բաժանվել, ապա տասր տարի ապաշխա
րելով, ողորմածության և արտասվալից զղջման միջոցով թող արժանանան միանալու 
Աստծո հավատացյալ հոտին»։

Օձնեցին կարևորել է այն հանգամանքր, որ թույլատրելի չէ շաբաթ օրր կամ Զատիկի 
ճրագալույցին պսակադրություն անել, քանի որ աոջևում Հարության սուրբ օրերն են, ո  
րոնց րնթացքում հարկավոր է աղոթել, հոգևոր արարողությունների կարգով մխիթարել 
հոգիներր, և ոչ թե մարմնական ցանկություններին տուրք տալով՝ արհամարհել կամ ան
տեսել սուրբ օրերի խորհուրդր։ Կանոնագրքի երրորդ գլուխր նախատեսում է, որ այս 
դեպքերում պսակադրությունր պետք է համարել անվավեր, իսկ պսակադիրներին պետք 
է պատժել, սակայն եթե վերջիններս ապաշխարեն, ապա եպիսկոպոսր իր կամեցողութ
յամբ և բարեհոգ հայեցողությամբ կարող է մարդասիրական վերաբերմունք ցուցաբերել 
նրանց հանդեպ։ Կանոնագիրքր չի թույլատրել հարսանիք անել նաև մինչ սուրբ քաոաս 
նորդականի (Զատիկ, Մեծ պահք) և սուրբ Հիսնյակի (Պենտեկոստե) ավարտր, քանի որ 
այդ բոլոր օրերր Տերունական են և նրանցում տոնվում է աստվածային խորհուրդր8։

Կանոնագիրքր աոանձնահատուկ ուշադրություն է դարձնում պաշտամունքին աոն^ 
վող հարցերին։ Կանոնագրքի 18-րդ գլուխր վերաբերվում է «Կիրակնօրյա գիշերային 
պաշտամունքին», 21-րդր՝ «ժամերգության սկզբի սաղմոսներին և քարոզներին», 22-րդր՝ 
«Աոավոտյան պաշտամունքին», 23-րդր՝ «Երեկոյան պաշտամունքին», 24-րդր^Կիրակի 
օրվա աոավոտյան պաշտամունքին», 25-րդր՝ «Քաոամասնյա քարոզներին», 26-րդր 
«Հայտնության օրվա ջրի օրհնությանր», 27-րդր՝ «Խաչի օրհնությանր»։ Գիշերային պաշ
տամունքի համար կանոնագիրքր սահմանում է, որ պարտադիր կանոններից հետո պետք 
է ավելացնել այս չորս քարոզներր՝ «Վասն ի վերուստ խաղաղութեան», «Վասն գիշերւայ 
և ցերեկւայ», «Վասն բարեհաճութեան արժանանալու», ինչպես նաև ուրիշ վարքով րնթա- 
նալու մասին։ Այս քարոզներր ստեղծել էր Ս. Սահակր հինգերորդ դարում, սակայն միայն 
Կանոնագրքի րնդունումից հետո են այս կանոններր դաոնում պաշտամունքի պարտադիր 
մաս։ Այս աղոթքներից յուրաքանչյուրին կցվում էր իր հանգիստր։ «Տեր Աստուած 
մշտնջենաւո^-ին՝ «Բարութեան շնորհատու» հանգիստր, «Ի գիշերի և ի տուրնջեան»փն՝ 
«Հովիւ քաջ» հանգիստր, «Անկեալ եմք աոաջի Քո»^ն՝ «Քում ամենազոր տէրութեանդ» 
հանգիստր։ Այս ամենր պետք էր ավարտել «Օրհնեալ ես, Տէր» աղոթքով9։

Պաշտամունքային կարևոր հարցերից էր նաև խաչի պաշտամունքր, որին Ս. Հովհան 
Օձնեցին անդրադաոնում է Կանոնագրքի 27 և 28-րդ գլուխներում։ Դատարկ, աստվածա
յին զորությունից թափուր և Աոաքելական Եկեղեցուց մերժված են համարվում մարդ

2009 ՍՈԻՐԲ ՀՈՎՀԱՆ ՕՁՆԵՑԻ ՀԱՑՈՑ ՀԱՅՐԱՊԵՏԻ... Ա 41

8 Նույն տեղում, էջ 171։

9 Նույն տեղում, էջ 176։

կանց կողմից պատրաստված այն խաչերը, որոնք քահանայի կողմից օրհնված և օծված 
չեն սուրբ մյուոոնով։ Միչդեո պետք է պաշտել, երկրպագել և համբուրել այն խաչերը, ո  
րոնք օծված են, քանի որ նրանց մեջ բնակվում է Սուրբ Հոգին և նրանց միջոցով են մարդ
կանց բաշխվում պահպանիչ միջոցներ և բժշկության շնորհներ։ Հանուն դրանց նույնիսկ 
կարելի է մահ ընդունել հեթանոսների ձեոքից և դասվել մարտիրոսների շարքը10։

Կանոնագիրքը գրվելու ժամանակ տարածվել էին բազմաբնույթ աղանդները։ Ռացի 
այդ Հայոց Եկեղեցին դավանաբանական խնդիրներ ուներ քաղկեդոնական և Հակոբիկ- 
յան ասորի Եկեղեցիների հետ։ Այս շրջանում են ձևավորվել Սևերոս Անտիոքացու և Հո^ 
լիանոս Հալիկաոնացու հերետիկոսական ուսմունքները11։ Այս ամենը նկատի ունենա
լով՝ Օձնեցին կանոնագրքի 29 և 32-րդ գլուխներում սահմանել է աղանդավորների հան
դեպ վերաբերմունքի կանոններ։ 29-րդ գլուխը վերաբերում է հերձվածողների հետ հա
ղորդակցություն չունենալուն. «Պետք չէ բոլորովին անտարբեր լինել և հաղորդակցութ
յուն ունենալ հերձվածողների հետ, այլ պետք է խորշել նրանցից և նրանց հետ մասնակից 
չլինել հոգևոր կամ մարմնավոր սեղանի, որպեսզի պատկաոանք զգան և փափագեն 
միաբանել ուղղափաոությունն ավանդաբար պահպանողների հետ»։

32-րդ գլուխը վերաբերում է մծղնեական զազրագործ աղանդին, որի հետնորդներին 
Օձնեցին կոչում է պավլիկյաններ. «Ոչ ոք չպետք է օթևանի պավլիկյաններ կոչված չա
րաղանդ մծղնեականների բնակության տեղերում և կամ հարի և խոսակիցներ դաոնա և 
գնալ-գալ ունենա։ Այլ բոլորովին պետք է հեոու մնալ նրանցից, գարշել և ատել նրանց, 
քանի որ սատանայի զավակներ են նրանք և հավիտենական հրի մեջ այրելի նյութեր և 
զրկված են Աստծո սիրուց ու ողորմածությունից։ Եթե մեկը մոտիկություն անի և սեր ու 
բարեկամություն հաստատի նրանց հետ՝ պետք է այդպիսինին խոշտանգել և ծանր պա
տիժ դնել վրան, մինչև հավատով զգաստանալը և աոողջանալը։ Իսկ եթե կրկին նկատեն 
նրան նույն այդ գործին՝ այդպիսինին հրամայում ենք կտրել և դեն ձգել եկեղեցու անդամ
ներից որպես խոց, որպեսզի դաոնության արմատը ծիլ տալով չնեղի և նրանով շատերը 
չպղծվեն»։

Այս կանոնը պավլիկյաններին օտարում էր հասարակությունից, ինչն արդարացված 
էր, քանզի նրանց անջատողական գործունեությունը հղի էր վտանգավոր հետևանքնե
րով պետականությունից զրկված Հայաստանում, ուր միակ միաբանող ուժը Հայ Աոաքե- 
լական Սուրբ Եկեղեցին էր։ Վերոհիշյալ կանոնը պահանջում էր հեոու մնալ պավլիկյան
ներից, քանի որ նրանք համարվում էին դևի զավակներ և չարի որոմը տարածողներ։

Ամփոփելով կարող ենք փաստել, որ Հովհան Օձնեցու սահմանած դավանական կար
գի ազդեցությունը խիստ մեծ է Հայոց Եկեղեցու դավանանքի և ծիսակարգի անաղար
տության պահպանման և հետագա զարգացման գործում։ Սուրբ Հովհան Օձնեցի հայրա
պետի իրավամտածողությունը և իրավագիտական ժաոանգությունը դարձան այն անսա
սան սյուները, որոնց վրա կաոուցվեցին բարձր միջնադարի հայ իրավական մեծագույն 
հուշարձանները՝ Մխիթար Գոշի և Սմբատ Գունդստաբլի «Դատաստանագրքերը»։

42 Ա Տ. ՄԱԿԱՐ ԱՌԵՂԱ ՀԱԿՈՌՑԱՆ 2009

10 Նույն տեղում, էջ 177։

11 Պ ե տ ր ո ս յա ն  Ե զն ի կ  քա հ ա նա , Հ ա յ Եկեղեցու պատմություն, էջ 70։




